
kat- njang bakal anter hamba ada kata: „Lie Tjoei Lian Soeda lama meninggal, majidnja djoega poen telah antjoer,”” Radja Giam Koen lantas bilang: „„ini hari Tonggiemoeij” (*) [1] Lie Giok Ing soedah sampe adjalnja mesti mati, boleh pindjem sadja itoe raga kasi  aloesnja Lie Tjoei Lian pake,”” hamba tida taoe „Tonggiemoey” Lie Giok Ing itoe orang siapa, dan di manat empatnja, hamba telah tjari beloen bisa kedapetan.”

Setelah Keizer mendenger omongan itoe, ija djadi seneng hatinja, lantas bisa mendoega apa nanti djadinja hal njang adjaib ini, laloe berkata pada sekalian orang berpangkat, njang ada mengadep di sitoe: „tempo kami tanjak sama Radja Giam Koen dari kaslametannja sa'isi astanakoe, ija kata tjoema adek kami prampoewan njang beroemoer pendek, baroesan sadja adek kami djatoeh ada di dalem kebon kembang teroes djadi matinja, serta kami bangoenken, tida antara lama ija hidoep kombali, aken tetapi apa njang ija omongken satoe roepa, pada Lauw Tjoan poenja bitjara tadi, tiada ada satoe patah njang salah.”

Gwie Tien menjaoet: „pindjem bangkee aken hidoep kombali, dari doeloe memang soeda ada, baik'än Toewankoe panggil keloewar „Kiongtjoe,” baroe nanti bisa taoe doedoeknja

————————


	↑ (*) Soewatoe bahasa, aken bahasa'in pada Keizer poenja adek prampoewan.

